Fundur í fjallskilanefnd Fljótsdalsdalshrepps , Végarði , 27.08 2014, kl. 13.00
Mættir: Eyjólfur Ingvason varafjallskilastjóri, Jóhann F. Þórhallsson, Gunnar Jónsson og Hjörleifur Kjartansson. Þorvarður Ingimarsson fjallskilastjóri er fjarverandi. Gunnþórunn Ingólfsdóttir oddviti er nefndinni til aðstoðar og ritar fundargerð.

Fjallskilanefndin er samankomin til að ræða viðbrögð við mögulegu eldgosi og að smalamennskur verði hafnar fyrr en áætlað var. Fundur var haldinn með fjáreigendum í gærkvöld til að ræða viðbrögð.

Ákveðið að svæði  sem liggja lengst frá byggð verði smöluð á næstu dögum.

1. Undir Fellum.

5—6 smalamenn smala  beggja vegna Snæfells og Sanda fimmtudaginn 28. ágúst. Smalað verður eins langt út og dagur endist til. Gangnastjóri sér um skipulag og að kalla saman mannskap.

2. Múlasvæðið og hluti Hraunasvæðis.

Smalað verður innstykki á Múla og hluti Hraunasvæðis  og stefnt að því að smala a.m.k út fyrir lón. Í þessa smölun þarf að lámarki 4-5 menn. Fyrirhugað er að smala föstudag 29.ágúst. Gangnastjóri sér um skipulag og mönnun.
3. Hraun
Stefnt að því að smala þar laugardag 30. ágúst. Þörf er á 7 smalamönnum. Varafjallskilastjóri og gangnastjóri á Múla  sjá um skipulag og útvegun á smalamönnum.

4. Kiðafell.

Ákveðið að Kiðafell ( út í Sturluflöt), verði smalað sunnudag 31. ágúst.

5. Vesturöræfi

Varafjallskilastjóri hefur samband við Gísla á Aðalbóli og ræðir um hvort æskilegt sé að smala á næstu dögum , innhluta Vesturöræfa. Samkvæmt álagningu fjallskila í Fljótsdal eru lögð til 5 dagsverk í 1 göngu á Vesturöræfi.

6. Rani- Útheiði-Villingadalur-Gilsárdalur

Þannig háttar til á þeim svæðum að ekki þykir ástæða til að smala þar fyrr en áætlað hefur verið, nema því aðeins að aðstæður breytist  s.s. eldgos hefjist með öskugosi og fé verði þá smalað til byggða.
7. Oddvita falið að láta þjóðgarðsvörð, umsjónarmann með hreindýraveiðum og almannavarnir vita af fyrirhuguðum smölunum.

8. Viðbragðsáætlun. Rætt um gerð gagnagrunns fyrir fjallskil í Fljótsdalshreppi. Samantekt upplýsinga er varða símanúmer og fjölda smalamanna á fjöllum hverju sinni, talin forgangsatriði og oddvita og Jóhann falið að hafa þær upplýsingar tiltækar, en áfram verði unnið að viðbragðsáætlun og gerð gagnagrunns.

Fleira ekki tekið fyrir og fundi slitið kl. 14.50

